
Dumonda Gredig concernent ina communicaziun transparenta davart las populaziuns
d'animals selvadis e d'animals da niz

I1s ultims onns han la populaziun ed il Cussegl grond discuta en moda cuntraversa davart las numerusas influenzas dals animals
selvadis sin I'economia forestala, sin I'agricultura e sin I'economia d'alp dal Grischun. Ina communicaziun transparenta dals
dumbers actuals d'animals da niz e d'animals selvadis € indispensabla per ina discussiun objectiva e betg sco ultim per giuditgar
I'effizienza e la relevanza da la summa considerabla da daners da taglia che vegnan impundids per quests secturs.

Da preschent én las cifras davart il management dal luf e davart I'influenza da la selvaschina sin il guaud disponiblas en furma
survesaivla ed actuala. Las publicaziuns da I'Uffizi da chatscha e pestga mussan en moda transparenta la reproducziun, la
regulaziun, ils ulteriurs mortoris dals lufs ed il svilup dal dumber d'animals da niz ch'én vegnids stgarpads da lufs. En moda
survesaivla pon ins er consultar la situaziun dals donns da selvaschina en il guaud sin la pagina d'internet da I'Uffizi da guaud e
privels da la natira, sco quai ch'igl & vegni pretendi en I'incumbensa Gasser (2020).

Per giuditgar I'influenza dals animals da rapina gronds sin I'economia d'alp, ston quels dentant vegnir mess en il context cun tut
ils animals da niz alpegiads e cun tut las perditas pervia da malsogna u pervia d'accidents. Tenor la NZZ pton mo 6 pertschient
da las perditas d'animals da niz sin las alps vegnir attribuids a stgarpadas da lufs (cf. https://www.nzz.ch/schweiz/woelfe-in-der-
schweiz-kanton-st-gallen-erlegt-zwei-jungwoelfe-aus-dem-schilt-rudel-1d.1642076, consulta ils 30-11-2024). Plinavant pon ins
leger en las medias, ch'il dumber da nursas alpegiadas é s'augmenta durant ils ultims 5 onns (cf. Stidostschweiz dals 04-10-24).
Las cifras correspundentas davart il dumber d'animals alpegiads e davart las perditas natiralas durant ils ultims onns na sa chattan
dentant betg sin la pagina d'internet da I'Uffizi d'agricultura e da geoinfurmaziun.

Medemamain n'existan las cifras davart las populaziuns da selvaschina d'ungla en il chantun Grischun betg en ina furma
survesaivla e chapaivla cumparegliabla. Il svilup da la populaziun dals tschiervs e dals capricorns po vegnir erui en il rapport
annual ed en la planisaziun da la chatscha dal UCP, per ils chamutschs e per ils chavriels na chattan ins naginas cifras. Per
evaluar las mesiras ch'én definidas en la Strategia concernent il spazi da viver guaud-selvaschina 2021 & decisiva ina
preschentaziun transparenta dal svilup da tut las populaziuns da selvaschina d'ungla en il chantun Grischun durant ils ultims
onns.

Per quest motiv tschentan las sutsegnadras ed ils sutsegnaders las suandantas dumondas a la Regenza:

1. Coeén sasviluppadas las populaziuns da selvaschina d'ungla durant ils ultims 10 onns?

2. Coé sasviluppa il dumber dals animals da niz alpegiads sin las alps grischunas durant ils ultims onns?

3. Coeén sasviluppads durant la medema perioda il dumber dals animals da niz stgarpads ed il dumber dals animals da niz pers
pervia da malsogna u pervia d'accidents?

4. E la Regenza pronta da publitgar en l'avegnir mintga onn tut questas cifras en moda actualisada, survesaivla e chapaivla, e
quai cun preschentar plirs onns?

